
Tosaíodh ar thionscadal an N3 ó Chluain Aodha  

go Ceanannas i rith na bliana, agus beidh sé ar an  

stráice bóthair nua is faide a tógadh sa Stát go dtí  

seo, agus fad an bhealaigh, bóithre ceangail san  

áireamh, cothrom nach mór le 60 ciliméadar.  

Beidh an tionscadal tugtha chun críche i 2010.

Tá conarthaí sínithe ag an ÚBN anois maidir leis  

na tionscadail PPP bunaithe ar dholaí dá bhforáiltear 

in Iompar 21. Tá €2.1 billiún ar fad de mhaoiniú 

príobháideach tiomnaithe do chlár na mbóithre,  

rud beag de bhreis ar an €2 billiún a shocraigh  

an Rialtas mar sprioc. 

Cuid tábhachtach de thionscadal uasghrádú an M50 ná 

go dtabharfar dolaí saor-ó-bhacainní isteach. Bhronn 

an ÚBN an conradh le haghaidh dolaí saor-ó-bhacainní 

ar an M50 a bhunú agus a oibriú ar BetEire Flow i 

mí an Mhárta 2007 agus táthar ag súil go dtabharfar 

isteach é i mí Lúnasa 2008.

AERFOIRT RÉIGIÚNACHA

Tá foráil in Iompar 21 le haghaidh €100 milliún chun 

tacú le hinfheistíocht chaipitiúil faoi Scéim Deontas do 

Chaiteachas Caipitiúil um Aerfoirt Réigiúnacha ag na 

sé aerfort réigiúnacha.  Chun go bhféadfaí na cistí seo 

a thabhairt amach, fuarthas cead an AE um chúnamh 

Stáit le haghaidh na scéime i 2006 agus iarradh ar na 

haerfoirt réigiúnacha iarratais a chur isteach ar son 

tionscadail sábháilteachta/slándála agus tionscadail 

fhorbartha atá cóir ó thaobh na heacnamaíochta de.

Rinneadh na hiarratais a mheas le cabhair ó 

chomhairleoirí teicniúla agus, i mí Feabhra 2007, 

cheadaigh an Rialtas clár deontas i gcabhair a bhí 

cothrom nach mór le €86 milliún mar seo a leanas:

Aerfort Maoiniú

Aerfort Iarthar Éireann Chnoc Mhuire €27m

Aerfort Chiarraí €17.7m

Aerfort Réigiúnach an Oirdheiscirt 
Phort Láirge

€22.3m

Dún na nGall €3.8m

Sligeach €8.5m

Gaillimh €6.3m

Tá sé mar sprioc agus mar thosaíocht ag an bpacáiste 

cur leis an tsábháilteacht agus leis an tslándáil ag na 

haerfoirt réigiúnacha. Tá €38.7 milliún ar fad ceadaithe 

le haghaidh tionscadal sa chatagóir seo. Cuirfidh sé 

seo taca faoi infheistíocht i mbonneagar riachtanach 

agus in uasghrádú trealaimh, lena n-áirítear trealamh 

comhraicthe dóiteáin níos fearr, Córais Tuirlingthe 

Ionstraime nua a chur isteach, agus gaireas cúnta 

loingseoireachta eile agus Limistéir Sábháilteacht 

ag Deireadh Rúidbhealaigh  a chur ar fáil ag roinnt 

aerfoirt.  Tá €47 milliún ar fad ceadaithe i bprionsabal 

le haghaidh tionscadal forbartha chun freastal ar ghnó 

nua réamh-mheasta ag na haerfoirt seo. Tabharfaidh 

sé seo tacaíocht d’infheistíocht i raon tionscadal maidir 

le rúidbhealach, le naprún, le haerstáisiún agus leis na 

háiseanna a bhaineann leo. 

Ba theoranta an dul chun cinn a rinneadh i 2007 

ámh agus níor caitheadh ach €3 milliún ar fad don 

bhliain.  Ba é ba chúis leis seo i bpáirt ná go bhfuil 

go leor mórthionscadal sa chlár ceadaithe fós ag an 

réamhchéim, nó gur cuireadh moill orthu de dheasca 

deacrachtaí maidir le soláthar tosaigh nó cead pleanála. 

Ba é an t-aon mhórthionscadal um oibreacha sibhialta a 

tugadh chun críche i 2007 ná tionscadal an chlaí imlíne 

ag Aerfort Iarthar Éireann Chnoc Mhuire.  Rinneadh 

dul chun cinn maidir le síntí naprúin i bPort Láirge, an 

tionscadal um atheagrú aerstáisiún na Gaillimhe agus 

na tionscadail um Limistéar Sábháilteachta ag Deireadh 

Rúidbhealaigh ag roinnt aerfoirt.  Caitheadh iarmhéid 

an €3 milliún ar fheithiclí agus ar mhíreanna trealaimh 

a bhaineann le loingseoireacht agus le sábháilteacht/

slándáil a cheannach.

Athruithe ar Dhátaí Táscacha  
um Chríochnú Tionscadail

Nuair a seoladh Iompar 21, rinneadh liosta in ord 

tosaíochta de chláir agus de thionscadail a bhí le 

forbairt i gcaitheamh na tréimhse deich mbliana agus 

tugadh dáta táscach um chríochnú le haghaidh gach 

ceann de na tionscadail mhóra. Ba é ba chúis leis an 

clár ama ná spriocanna dúshlánacha a leagan amach 

le haghaidh na ngníomhaireachtaí feidhmiúcháin agus 

chum an Roinn Iompair é nuair nach raibh roinnt mhaith 

de na tionscadail ach ar chéim na pleanála luaithe. Tá 

clár Iompar 21 chomh hollmhór sin nach féidir athruithe 

ar amscálaí na dtionscadal aonair a sheachaint. Is é 

an tairbhe a bhaineann leis an gcreat airgeadais deich 

mbliana ná go dtugann sé an tsolúbacht chun déileáil 

leis seo go críochnúil. Ní dhéanfar cinntí faoi dhátaí 

um chríochnú le haghaidh na dtionscadal ach nuair a 

bhíonn an próiseas pleanála agus na caibidlí conartha 

tugtha chun críche.  Is é an aidhm i gcónaí ámh ná clár 

infheistíochta iomlán Iompar 21 a bheith tugtha chun 

críche faoi dheireadh 2015.

Tá tromlach na dtionscadal maidir le bóithre náisiúnta 

á gcríochnú chun tosaigh sa sceideal.  Bhí gach ceann 

den aon tionscadal déag a d’oscail  i 2007 in am 

seachas ceann amháin.  Go deimhin osclaíodh go leor 

díobh roinnt míonna roimh an spriocdháta.  Cuimsíonn 

siad seo mótarbhealach An Iúir-Dhun Dealgan, a bhí trí 

mhí roimh ré, tionscadal Tyrellstown to Cill Bheagáin, 

a bhí sé mhí roimh am agus Seachród Bhaile Chathail, 

a d’oscail cúig mhí roimh am.  I réimse an iompair 

phoiblí d’oscail stáisiún nua na nDugaí i mí an Mhárta 

i mbliana, go mór chun tosaigh ar an spriocdháta 

táscach 2009, agus tosaíodh ar an 183 carr iarnróid 

Idirchathrach nua a sheachadadh níos luaithe i mbliana, 

in am agus de réir chlár ama táscach Iompar 21.

Cé go ndearnadh an dul chun cinn sármhaith seo, 

b’éigean na dátaí táscacha um chríochnú le haghaidh 

tionscadal áirithe a athrú mar gheall ar imthosca 

a tháinig chun cinn roimh an obair thógála. Tharla 

na hathruithe riachtanacha ar sceideal an chláir ar 

chúiseanna éagsúla lena n-áirítear athruithe ar scóip 

na dtionscadal mar thoradh ar chomhairliúchán 

poiblí, ceisteanna pleanála, ceisteanna soláthair agus 

deacrachtaí seandálaíochta.

Is iad na tionscadail a raibh athrú ar an dáta um 

chríochnú de dhíth lena n-aghaidh ná:

•   �Déanfar Ionad Traenacha Phort Laoise a thabhairt 
chun críche sa chéad ráithe de 2008 seachas 
deireadh 2007. Tharla an mhoill ghairid toisc gur 
thóg an próiseas faofa pleanála níos faide ná mar  
a bhíothas ag súil leis.

•   �Seirbhís Iarnróid Comaitéirí Chorcaí go dtí Mainistir 
na Corann Tá an sceideal tógála le socrú fós leis 
na conraitheoirí, ach tá Iarnród Éireann muiníneach 
go dtosóidh seirbhísí paisinéirí go luath i 2009, 
seachas i 2008.

•   �Línte Luas atá ann cheana a nascadh:  
Tá Comhairle Chathrach Bhaile Átha Cliath ag cur 
samhaltú tráchta i gcrích mar chuid dá scrúdú ar 
shocruithe leasaithe um bainistíocht tráchta i lár 
na cathrach a bheidh riachtanach chun nasc Luas 
lár na cathrach a chur i gcrích agus le haghaidh 
síneadh breise go dtí Gabhal na Life. Nuair a 
bhíonn obair dheartha mhion sa bhreis críochnaithe 
agus má bhíonn toradh sásúil le hobair phleanála 
um bainistíocht tráchta i lár na cathrach, tá sé ar 
intinn ag an GSI iarratas chun Ordú Iarnróid a fháil 
le haghaidh phas lár cathrach an tionscadail seo a 
chur faoi bhráid An Bord Pleanála i 2008.

•   �Baineann ailíniú atá níos faide ná mar a pleanáladh 
ar dtús le tionscadal Luas ó Thamhlacht go hIarthar 
na Cathrach agus tá an t-am chun é a chríochnú 
sínte ó 2008 go dtí 2010.

•   �Is é an dáta leasaithe um chríochnú maidir le Luas 
Uí Conghaile go dtí na Dugaí ná 2009, seachas go 
déanach i 2008 mar a bhí sa sceideal ar dtús, ar 
an gcúis go príomha gur chaith an GSI mórán ama 
chun ceisteanna de chuid gnólachtaí sa Lárionad 
Seirbhísí Airgeadais Idirnáisiúnta faoin tionchar a 
bheadh ag obair thógála ar a gcuid oibríochtaí a 
fhreagairt agus a réiteach.

•   �Is é an dáta réamh-mheasta um chríochnú maidir leis 
an tionscadal Metro Thuaidh ar fad ná 2014 i gcónaí. 
Tá an tionscadal aitheanta mar PPP agus thug an 
GSI le fios, nuair a d’fhógair siad an t-ailíniú bealaigh 
is dealraithí a roghnófar, go ndéanfaí cur i bhfeidhm 
céimnithe a phlé le  tairgeoirí ionchasacha PPP.

•   �Tharla moill ag tús Chuarbhóthar Dheisceart 
Luimnigh de dheasca ceisteanna tairisceana,  
rud a d’fhág nach ndeachaigh an próiseas bronnta 
conartha ar aghaidh chomh tapa agus a bhíothas ag 
súil leis. Tá an críochnú le bheith ann i 2010 anois 
seachas i 2009.

•   �Cuireadh moill ar an tosú maidir leis an dá 
thionscadal an M3 ó Chluain Aodha go dtí an Taobh 
ó Thuaidh de Cheanannas agus Seachród Chathair 
Phort Láirge an N25 mar gheall ar cheisteanna 
seandálaíochta ag Teamhair agus Woodstown faoi 
seach. Tá an dá thionscadal le bheith tugtha chun 
críche anois i 2010.

•   �Tá scóip thionscadal athchomharthaíocht iarnróid 
Lár Chathair Bhaile Átha Cliath á athbhreithniú, rud 
is cúis le tréimhse thógála shínte, agus críochnú i 
2011 seachas i 2009.

•   �mar gheall ar mhoill ghairid maidir le hiarratas chun 
Ordú Iarnróid a fháil a chur isteach, tabharfar Pas 
1 de líne na hUaimhe chun críche anois i 2010, 
seachas i 2009, an dáta táscach a bhí ann ar dtús.

•   �Metro Thuaidh: Is é an dáta sceidealaithe um 
chríochnú anois ná 2013, seachas 2012, le 
haghaidh na hoibre pleanála breise a theastaíonn  
ar son na n-athruithe scóipe a rinneadh de bharr  
an chomhairliúcháin phoiblí.

Straitéis Náisiúnta Spásúlachta

Tá lántacaíocht á fháil ag creat pleanála straitéisí 

fadtéarmaí an Rialtais – An Straitéis Náisiúnta 

Spásúlachta (SNS) – trí na hinfheistíochtaí náisiúnta 

iompair faoi Iompar 21 a bheith á gcur ar fáil. Baineann 

tábhacht chriticiúil san SNS le forbairt naoi mórchathair, 

agus bailte móra eile, na hÉireann, atá lonnaithe go 

straitéiseach ar fud na tíre, a chur chun tosaigh, agus 

go mbeidís ina nGeataí maidir lena gcuid réigiún agus 

ina dtiomántóirí geilleagracha ar bhonn réigiúnach 

níos leithne. Faoin SNS faigheann na Geataí tacaíocht 

freisin ó naoi suíomh ar a dtugtar Moil. 

Tá tábhacht chriticiúil ag baint le comhcheangailteacht 

fheabhsaithe idirnáisiúnta, náisiúnta agus réigiúnach le 

haghaidh iomaíochas agus tharraingteacht na nGeataí 

agus na Mol agus maidir lena bhfás luasaithe a chothú. 

Tá na feabhsuithe riachtanacha á seachadadh ag 

Iompar 21 níos tiubhe anois de réir mar atá an clár 

infheistíochta ag neartú.

Tá na hinfheistíochtaí agus na feabhsuithe éagsúla 

maidir le bonneagar iompair na hÉireann atá ag tarlú 

faoi Iompar 21 mionsonraithe in áiteanna eile sa 

tuarascáil seo. Ó thaobh pheirspictíocht na forbartha 

réigiúnaí de ámh, áiríonn na feabhsuithe suntasacha:

•   �Seirbhísí iarnróid agus bus níos tapa, níos minice 
agus ar chaighdeán níos airde a bheith á rolladh 
amach idir Baile Átha Cliath agus na Geataí/Moil 
– rud a thugann roghanna níos inbhuanaithe do 
thaistealaithe agus a chruthaíonn meicníocht in 
éineacht le pleanáil áitiúil níos fearr chun stop a 
chur le hastuithe gáis cheaptha teasa ón earnáil 
iompair a bheith ag dul i méid;

•   �Mórinfheistíocht i dtoilleadh ghréasán an iompair 
phoiblí i mBaile Átha Cliath a chruthaíonn, trí 
limistéir straitéiseacha den chathair a oscailt 
le haghaidh forbartha, cathair níos dlúithe níos 
inbhuanaithe agus dá réir sin a spreagann níos  
mó forbartha laistigh den chathair seachas forbairt 
fhad-achair chomaitéir-bhunaithe;

•   �Am taistil gearrtha go suntasach maidir le taisteal 
idir Baile Átha Cliath, na Geataí agus go leor de na 
Moil sna réigiúin de bharr eochairchodanna de na 
mórbhealaí idiruirbeacha agus de phríomhbhealaí 
náisiúnta eile a bheith á n-oscailt go háirithe ar 
bhóithre Bhaile Átha Cliath – Bhéal Feirste / Chorcaí/ 
Luimnigh / na Gaillimhe / Phort Láirge / Shligigh;

•   �Dul chun cinn fónta ar dhorchla Bhóithre an Atlantaigh 
a cheanglaíonn Geataí an Atlantaigh (Corcaigh – 
Luimneach/Sionainn – Gaillimh – Port Láirge);

•   �Feabhsuithe maidir le haerstáisiún, inrochtaineacht 
agus toilleadh de chineálacha eile ag aerfoirt 
idirnáisiúnta na hÉireann chomh maith le tacaíocht 
leantach do chomhcheangailteacht  idirnáisiúnta  
ó aerfoirt réigiúnacha.

Is é an t-ionchas do 2008 agus ina dhiadh ná go 

mbeidh feabhsuithe iompair laistigh agus idir na 

réigiúin ag tarlú níos tapa agus go mbeidh béim níos 

láidre ar fheabhsuithe iompair phoiblí.

Go ginearálta agus ar leibhéal beartais, tá an Roinn 

Iompair agus an Roinn Comhshaoil, Oidhreachta agus 

Rialtais Áitiúil ag comhoibriú go dian maidir le beartais 

chomhtháite talamhúsáide agus iompair a fhorbairt a 

chinnteoidh go gcuirtear an infheistíocht Stáit d’iompar 

faoi Iompar 21 ag obair go cuí trí phleanáil áitiúil fhónta 

agus go n-oibríonn sé in éineacht le hinfheistíocht eile 

faoin bPlean Forbartha Náisiúnta 2007-2013 i limistéir 

chriticiúla mar thithíocht agus seirbhísí uisce agus dá 

réir sin go gcinntíonn sé fás leanúnach, ach é a bheith 

níos inbhuanaithe, d’Éirinn agus dá cuid réigiún.

Complementary Travel  
Demand Management Measures

During 2007, the Dublin Transportation  
Office commissioned MRPA Kinman to  
design and implement a public information 
campaign, throughout the Greater Dublin Area, 
to raise people’s awareness of their day-to-day 
travel choices, in order to encourage fewer  
car-based journeys.

Launched in September by Minister Noel 
Dempsey, emphasis was put on shorter 
journeys, of less than a mile, where walking  
and cycling are reasonable alternatives.  
Public transport options, as well as car-pooling 
were also promoted to the public under the 
specially-created One Small Step brand.

A region-wide advertising campaign, using  
the strap-line “Did you need the car today?” 
was implemented on radio and on poster-sites 
on key commuter routes.

A number of large organisations in the public 
and private sector (including the Departments 
of Transport and Environment, RTE, UCD, 
Irish Life, AIB, Eircom) have joined the One 
Small Step campaign as Partner organisations, 
devising Workplace Travel Plans for their staff, 
with DTO support, and putting a tailor-made 
Car-Sharing website in place for their staff.

Results to date have been very encouraging. 
Further research, to take place in the first 
quarter of 2008, will track awareness and 
behaviour changes since the launch of the 
campaign. Modifying people’s commuting  
and travelling behaviours will require 
fundamental attitude changes built up  
and sustained over time.

Monatóireacht  
& Measúnú
Tá leibhéal infheistíochta Rialtais don chóras 

iompair nach bhfacthas cheana á chur ar 

fáil faoi Iompar 21. Dá bhrí sin, déanann an 

Roinn Iompair agus Grúpa Monatóireachta 

Iompar 21 monatóireacht cúramach ar na 

tionscadail agus ar na cláir atá á maoiniú faoi, 

chun a chinntiú go bhfaightear luach an airgid 

i gcónaí agus go ndéantar na tionscadail 

a mheas agus a chur i bhfeidhm de réir an 

chleachtais is fearr agus de réir threoirlínte 

Rialtais.  Rinneadh na socruithe seo a leanas 

chun a chinntiú gur mar seo a bhíonn an cás.

Grúpa Monatóireachta Iompar 21

Rúnaí Cúnta ón Roinn Iompair a dhéanann 

cathaoirleacht ar an nGrúpa Monatóireachta,  

a bhunaigh an Rialtas i 2006, agus tá ionadaithe  

ó Roinn an Taoisigh, ón Roinn Airgeadais, ón Roinn 

Comhshaoil, Oidhreachta agus Rialtais Áitiúil agus 

ón nGníomhaireacht Náisiúnta d’Fhorbairt Airgeadais 

ina mbaill de fosta.  Faigheann an Grúpa cuidiú ó 

Phríomhfheidhmeannaigh na ngníomhaireachtaí Stáit 

atá freagrach as na tionscadail in Iompar 21 a chur i 

bhfeidhm, a bhíonn i láthair ag a chuid cruinnithe. 

Is iad príomhdhualgais an Ghrúpa ná:

•   �monatóireacht a dhéanamh ar chur i bhfeidhm  
na gclár agus na dtionscadal dá ndéantar foráil  
in Iompar 21

•   �monatóireacht a dhéanamh ar chomhlíonadh 
Threoirlínte um Breithmheas agus um Bainistiú 
Caipitil agus Tháscairí maidir le Luach Airgid na 
Roinne Airgeadais

•   �tuarascáil bhliantúil ar dhul chun cinn maidir  
le hIompar 21 a chur faoi bhráid an Rialtais

•   �an straitéis cumarsáide agus faisnéise le  
haghaidh Iompar 21 a mhaoirsiú

•   �próiseas iniúchta 
le haghaidh 
Iompar 21 a 
mhaoirsiú.

Tháinig an Grúpa le chéile 

ceithre huaire i 2007. Ag 

gach cruinniú déanann an 

Grúpa athbhreithniú ar dhul chun 

cinn maidir le cláir agus tionscadail 

Iompar 21agus maidir le caiteachas don bhliain.  

Thug Príomhfheidhmeannaigh na nGníomhaireachtaí 

feidhmiúcháin an fhaisnéis is nua ar fhorbairtí 

suntasacha maidir le cláir agus tionscadail mhóra.  

Phléigh an Grúpa treochtaí ginearálta um chostais 

thógála freisin agus an tionchar a fhéadfadh a bheith 

acu seo maidir le tionscadail a chríochnú laistigh 

den bhuiséad. Thuairiscigh na Gníomhaireachtaí 

feidhmiúcháin nach raibh fianaise ar bith ann go raibh 

na costais thógála ag formhéadú ag ráta iomarcach le 

linn 2007. Go háirithe, thuairiscigh an ÚBN gur ghlac 

siad le luach níos mó ná leath billiún euro de thairiscintí 

um obair thógála bóthair sa dara leath de 2007. Is é 

an fhoirm conartha atá á húsáid ná an fhoirm conartha 

nua de chuid na Roinne Airgeadais. Bhí na praghsanna 

a fuarthas an-iomaíoch agus léiríonn siad leibhéil 

boilscithe níos lú ná 2% i dtéarmaí ainmniúla bunaithe 

ar na tairiscintí a bhuaigh.  Leanfaidh an cheist seo de 

bheith ina buanmhír ar an gclár oibre ag gach cruinniú 

den Ghrúpa chun a chinntiú go bhfaightear rabhadh 

tráthúil faoi fhorbairtí díobhálacha ar bith maidir le 

treochtaí um chostais thógála. 

Tharraing Iarnród Éireann aird ar na deacrachtaí a 

bhaineann le pearsanra comharthaíocht iarnróid a 

fháil, toisc go mbíonn an chuideachta in iomaíocht leis 

an Ríocht Aontaithe le haghaidh na sainacmhainne 

seo.  Bhí sé seo ina bhagairt fhéideartha maidir le 

scála ama tionscadal áirithe. Ba chúis imní i gcónaí do 

na gníomhaireachtaí feidhmiúcháin i gcaitheamh na 

bliana é costais talaimh a bheith ag ardú. Is ceist í seo 

a luadh i dtuarascáil bhliantúil 2006 agus cuireadh faoi 

bhráid grúpa idir-Rannach í.

I gcaitheamh na bliana, fuair an Grúpa léiriúcháin ó 

(i) An Bord Pleanála maidir leis an Acht um Pleanáil 

agus Forbairt (Bonneagar Straitéiseach), 2006 a chur 

i bhfeidhm mar a bhaineann sé le tionscadail mhóra 

iompair agus (ii) ó Chomhairlí Bhaile Átha Cliath 

agus Chathair Luimnigh maidir lena gcuid tograí um 

leibhéal na mbeart tosaíochta bus sna cathracha a 

ardú. D’Aistrigh an tAcht um Bonneagar Straitéiseach 

an fhreagracht as phróiseas an Ordú Iarnróid go dtí an 

Bord Pleanála agus chaith an Bord tamall á chur féin 

in inmhe fad agus a d’fhorbair sé a chuid struchtúirí 

agus acmhainní chun déileáil leis na feidhmeanna 

breise. Caith na gníomhaireachtaí iompair freisin 

tamall á gcur féin in inmhe fad agus a bhí siad ag dul i 

dtaithí ar na nósanna imeachta nua. Dá dheasca san 

tharla moill ghairid maidir le roinnt tionscadal a chur 

ar aghaidh trí phróiseas an faofa reachtúil.  Níl rud ar 

bith ann a thabharfadh le fios ámh go raibh aon rud 

eile i gceist seachas deacracht sealadach fad a bhí 

An Bord Pleanála agus na gníomhaireachtaí iompair 

á gcur féin in inmhe do na tosca nua oibriúcháin.  Go 

ginearálta, táthar ag súil gurb é an toradh a bheidh 

leis na nósanna imeachta nua ná próiseas an faofa 

a bheith níos giorra agus níos éifeachtúla maidir 

le mórthionscadail iompair.  Déanfaidh an Grúpa 

monatóireacht ar an dul chun chinn i gcónaí.

Clár Iniúchta

Chun cuidiú leis an nGrúpa Monatóireachta ina chuid 

oibre, d’fhostaigh an Roinn Iompair comhairleoirí 

ar leith chun athbhreithniú a dhéanamh ar (i) an 

mbreithmheas agus (ii) an dul chun cinn fisiceach agus 

airgeadais de chuid thionscadail áirithe Iompar 21.

Tar éis próiseas soláthair, bhronn an Roinn an conradh 

um iniúchadh ar mheasúnuithe na dtionscadal ar Steer 

Davies Gleeve agus an conradh um athbhreithniú 

ar dhul chun cinn fisiceach agus airgeadais na 

dtionscadal ar Booz Allen Hamilton. Bronnadh  

an dá chonradh le haghaidh tréimhse trí bliana.

Rinneadh naoi dtionscadal ar fad a iniúchadh  

sa bhliain mar seo a leanas: 

Cineál Iniúchta Teidil an Tionscadail

Measúnú N7 – Aonach 
Urmhumhan go 
Luimneach

Measúnú Líne B1 Luas – Áth an 
Ghainimh go Gort  
na Silíní

Measúnú Tionscadal Iarnróid  
Chill Dara

Measúnú Éadáil flít ag Bus  
Átha Cliath

Measúnú Seachród Chathair Phort 
Láirge an N25

Dul chun cinn Fisiceach 
agus Airgeadais

N6 – Cill Bheagáin  
go Baile Átha Luain

Dul chun cinn Fisiceach 
agus Airgeadais

Cairr iarnróid 
Idirchathrach

Dul chun cinn Fisiceach 
agus Airgeadais

N8 – Caiseal Mumhan 
go Baile Mhistéala

Dul chun cinn Fisiceach 
agus Airgeadais

Clár Inrochtaineachta 
Iarnród Éireann 
(Pacáiste B Cúil an 
tSúdaire – Gabhal 
Luimnigh) 

Déanann na comhairleoirí na hiniúchtaí ar na 

tionscadail a roghnaíonn an Grúpa Monatóireachta. 

Cuirtear a gcuid torthaí agus moltaí faoi bhráid an 

Ghrúpa i dtuarascálacha scríofa. Bhunaigh an Roinn 

Iompair córas chun cur i bhfeidhm moltaí a ndearnadh 

i dtuarascálacha na gcomhairleoirí a rianú, agus 

déanfaidh an Grúpa monatóireacht ar an dul chun cinn. 

Go hiomlán, fuair na comhairleoirí go raibh na 

gníomhaireachtaí comhlíontach go ginearálta maidir 

le treoirlínte an mheasúnaithe agus rinne siad roinnt 

moltaí um fheabhsuithe ar phróiseas an mheasúnaithe, 

cuid acu a bhain go sonrach le tionscadail ar leith agus 

cuid eile a bhfuil feidhm níos ginearálta acu.  Sa tslí 

chéanna, is é a bhí mar thoradh ar na hiniúchtaí maidir 

le dul chun cinn airgeadais agus fisiceach nár moladh 

ach mionathruithe ar ghnéithe de mhonatóireacht 

tionscadail na dtionscadal a roghnaíodh.

Leanfaidh an clár iniúchta i 2008 agus 2009 agus 

táthar ag súil go mbeidh 30 tionscadal ar fad iniúchta 

ag deireadh na tréimhse trí bliana.  Clúdóidh na 

tionscadail atá faoi réim chlár iniúchta na measúnuithe 

2007/8 amháin €3 billiún éigin de chaiteachas caipitiúil 

agus clúdófar méid dá samhail ag na hiniúchtaí 

fisiceacha agus airgeadais.

Bord Clár Iompar 21

Ar an mBord Clár tá Rúnaithe Cúnta agus 

Príomhoifigigh ón Roinn Iompair atá freagrach as 

tionscadail agus cláir de chuid Iompar 21. Cruinníonn 

an Bord Clár uair sa mhí agus tá sé freagrach as 

imchlúdach caipitiúil Iompar 21 a bhainistiú, agus 

pléann sé saincheisteanna leathana a bhaineann 

leis an gclár cosúil le measúnú tionscadail. Déanann 

sé iarracht fadhbanna féideartha a aithint agus a 

réiteach, agus tionscadail a chur in ord tosaíochta chun 

éifeachtúlacht uasta chlár Iompar 21 a chinntiú. 

Bhain go leor d’obair an 

Bhoird i 2007 le buiséad 

Iompar 21 ina iomláine 

a bhainistiú.  Aistríodh 

airgead ó chláir nuair a 

bhí easnamh réamh-mheasta 

caiteachais ag deireadh na bliana i 

gceist go dtí na cláir a fhéadfadh feidhm 

a bhaint as caiteachas breise sa bhliain.  Tugann 

an creat 10 mbliana maidir le hinfheistiú caipitiúil an 

tsolúbacht don Roinn airgead a aistriú ó thionscadal 

amháin go ceann eile agus an t-airgead sin a aistriú 

ar ais go tionscadail mhoillithe am éigin níos déanaí. 

Bhí siad seo a leanas i measc na gceisteanna eile a 

phléigh an Bord Clár i gcaitheamh na bliana:

Faisnéis tionscadail a Thabhairt Amach: 

Ó seoladh Iompar 21, ba é an polasaí ná, ar mhaithe 

leis an gcáiníocóir agus lena chinntiú go gcuirtear 

Iompar 21 i gcrích laistigh dá bhuiséad, nach scaoilfí 

amach faisnéis íogair tráchtála maidir le tionscadail ar 

leith go dtí go raibh na próisis soláthair phoiblí tugtha 

chun críche. Is féidir an dearcadh seo a chosaint ar 

an mbonn dá scaoilfí amach faisnéis íogair tráchtála 

sula mbeadh an próiseas soláthair phoiblí tugtha chun 

críche go dtabharfaí buntáiste do thairgeoirí féideartha 

agus dá réir sin nach bhfaighfí an luach airgid is fearr 

ar son an cháiníocóra. Toisc an dul chun cinn maidir le 

hIompar 21 agus an líon méadaitheach tionscadal atá 

ag teacht chun céim na tógála, go háirithe in earnáil an 

iompair phoiblí, rinne an Bord athbhreithniú ar an gcás 

maidir le faisnéis a scaoileadh amach. Mar thoradh 

ar an athbhreithniú seo, molann an Roinn Iompair 

go ndéanfar, as seo amach, faisnéis bhainteach 

eacnamaíochta agus airgeadais ar thionscadail agus 

chláir de chuid Iompar 21 a sholáthar ar shuíomh 

gréasáin Iompar 21 agus ar shuíomh ghréasáin na 

gníomhaireachta feidhmiúcháin lena mbaineann 

araon. Moltar, maidir le gach tionscadal bainteach, go 

ndéanfar an cás gnó nó meastóireacht eacnamaíochta 

iomlán a fhoilsiú, cóimheas tairbhe do chostas nó 

glanluach láithreach san áireamh, ach costáil ar bith nó 

faisnéis íogair tráchtála eile a laghdódh cumas an Stáit 

an luach airgid is fearr a fháil sa phróiseas soláthair 

phoiblí fágtha ar lár. Inseofar costais iomlána an 

tionscadail (i) nuair a bhíonn gach próiseas soláthair 

a bhaineann leis an tionscadal tugtha chun críche 

agus na conarthaí bronnta agus (ii) nuair a bhíonn 

meastacháin iontaofa ar fáil maidir le gnéithe neamh-

chonarthacha den tionscadal.

Comhchreat Measúnaithe:  

D’Aithin an Roinn Iompair  Comhtháthú mar cheann 

de na Spriocanna Ardleibhéil ina céad Ráiteas 

Straitéise agus léirigh sí roinnt straitéisí agus 

cineálacha aschuir dírithe ar an Sprioc sin a bhaint 

amach. Ceann de na cineálacha aschuir a moladh 

ná creat a ullmhú le haghaidh cinntí a dhéanamh 

maidir leis na córais iompair éagsúla in éineacht, a 

bheadh cuidiúil maidir le creat beartais um iompar 

comhtháthaithe a fhorbairt. Coimisiúnaigh an Roinn 

Goodbody Economic Consultants ina dhiaidh sin 

chun comhchreat measúnaithe a ullmhú le haghaidh 

tionscadail iompair. Nuair a bhí an obair seo tugtha 

chun críche, bhí comhairliúchán nach beag ann leis 

na príomhghníomhaireachtaí feidhmiúcháin iompair a 

raibh maoiniú caipitiúil Stáit á fháil acu. 

Moltaí mhuintir Goodbody agus dearcadh na 

ngníomhaireachtaí curtha san áireamh acu, ghlac an 

Bord Clár Treoirlínte faoi Chomhchreat Measúnaithe 

lena gcur i bhfeidhm ag gach gníomhaireacht 

feidhmiúcháin. Tá na Treoirlínte dírithe ar chuidiú a 

thabhairt do ghníomhaireachtaí maidir le  measúnuithe 

caipitiúla a ullmhú le haghaidh na gclár agus na 

dtionscadal PPP dá gcuid atá maoinithe ón Státchiste, 

de réir riachtanais Threoirlínte um Measúnú agus 

Bainistiú ar Thograí Caiteachais Chaipitiúil san Earnáil 

Poiblí de chuid na Roinne Airgeadais agus Threoirlínte 

um Luach Airgid. Dé bhrí, dá gcuirfí gach gné den 

Chomhchreat Measúnaithe i bhfeidhm go hiomlán, go 

bhféadfadh mórathrú a bheith i gceist, d’iarr an Roinn 

ar na gníomhaireachtaí athbhreithniú a dhéanamh 

ar na cineálacha modheolaíochta measúnaithe a 

úsáideann siad faoi láthair agus straitéis a ghlacadh 

le haghaidh ailíniú céimnithe méadaitheach na 

gcineálacha modheolaíochta san leis an gCreat.  

D’Iarr an Roinn ar na gníomhaireachtaí tuarascáil a 

chur isteach faoi dheireadh Aibreáin 2008 a léireodh 

an dul chun cinn atá déanta, conas mar a d’éirigh leo 

an Creat a úsáid agus moltaí um modhnuithe maidir le 

hábhar nó feidhmiú. Mar thoradh ar an athbhreithniú 

seo, déanfaidh an Roinn modhnuithe riachtanacha 

ar bith ar an gComhchreat Measúnaithe agus dáta 

a shocrú faoina gcaithfeadh nósanna imeachta 

mheasúnú na ngníomhaireachtaí a bheith ailínithe ar 

fad leis an gCreat sin.  Pléifidh an athbhreithniú seo 

fosta na tiomantais sa Chlár Rialtais maidir le hanailís 

ilchritéar ar gach tionscadal iompair a thabhairt isteach 

chun ceisteanna comhshaoil a chur san áireamh ar 

bhonn tionscadail iomláin.

Faisnéis &  
Cumarsáid
Dar leis an Roinn Iompair go bhfuil sé riachtanach 

go ndéantar faisnéis chruinn agus suas chun dáta 

faoin dul chun cinn atá á dhéanamh in Iompar 21 

a chur ar fáil don phobal i gcoitinne agus do na 

páirtithe leasmhara go léir.

Chun cuidiú leis an gcuspóir seo a bhaint amach, 

chuaigh an Roinn i mbun tionscnaimh éagsúla i 

gcaitheamh 2007 a chruthódh breis feasachta 

agus tuisceana poiblí ar Iompar 21.

Straitéis Chumarsáide

Tugadh comhairleoirí isteach chun cuidiú le Straitéis 

Chumarsáide Iompar 21 a chur i bhfeidhm. 

Rinneadh an straitéis, a dréachtadh le cabhair Drury 

Communications, a thabhairt chun críche agus a 

chomhaontú go déanach i 2006.  I 2007 chuir an 

Roinn tús leis an bpróiseas riachtanach soláthair 

chun comhairleoirí a cheapadh leis na scileanna, 

na hacmhainní agus an taithí riachtanach chun clár 

cuimsitheach náisiúnta cumarsáide agus faisnéise a 

fhorbairt agus a chur i bhfeidhm a bheadh cuiditheach 

maidir le leibhéal ard feasachta agus tuisceana poiblí 

ar Iompar 21 a chruthú. Roghnaíodh comheagras 

comhdhéanta de McConnells Advertising agus 

Q4 Public Relations le haghaidh an cheapacháin. 

Tairgeadh an conradh do na comhairleoirí agus cuirfear 

tús le hobair ar shnáitheanna éagsúla na straitéise i mí 

Eanáir 2008. 

Seimineáir Faisnéise

Mar chuid den chlár faisnéise agus 

cumarsáide, d’óstaigh an Roinn Iompar 

seimineáir faisnéise ar fud na tíre i mí an Mhárta agus i 

mí Aibreáin. Cuireadh aon seimineár déag ar fad ar siúl 

sna limistéir údaráis áitiúil go léir agus bhí an tinreamh 

iomlán os cionn 1,000 duine. Is é a bhí sna seimineáir 

ná léirithe ó ionadaí de chuid Iompar 21 agus ó ionadaí 

de chuid gach ceann de na heochairghníomhaireachtaí 

feidhmiúcháin, agus seisiún ceiste agus freagra ina 

ndiaidh. Bhíodar dírithe ar lucht féachana a fuair 

cuireadh agus a tháinig ó na grúpaí éagsúla de 

pháirtithe leasmhara sna cheantair. Tugadh cuireadh 

do bhaill den Oireachtas, bhaill thofa rialtais áitiúil agus 

ionadaithe ón saol gnó teacht.  Rinne ionadaí ón rialtas 

áitiúil cathaoirleacht ar gach seimineár. Rinneadh 

suirbhé aiseolais ar na daoine ar tugadh cuireadh 

dóibh freastal, agus ba é an aidhm ná feabhas a chur 

ar cháilíocht agus thinreamh araon ag an gcéad straith 

eile de sheimineáir i 2008. Tá sé i gceist na seimineáir 

faisnéise seo a chur ar siúl ar bhonn bliantúil.

Foilseacháin Iompar 21

I mí Feabhra, cuireadh an chéad tuarascáil bhliantúil 

Iompar 21 faoi bhráid an Rialtais. Foilsíodh an 

tuarascáil níos déanaí agus scaipeadh go forleathan 

í ar feadh na bliana agus cuireadh ar fáil í ar shuíomh 

gréasáin Iompar 21.

Foilsíodh an chéad eagrán de Nuachtlitir Iompar 21 i 

mí Mheán Fómhair.  Déanfar an nuachtlitir, a aibhsíonn 

an dul chun cinn a rinne tionscadail mhóra atá i gclár 

Iompar 21, a fhoilsiú dhá uair sa bhliain. Dáileadh í 

ar eagraíochtaí éagsúla ar fud na tíre, lena n-áirítear 

údaráis áitiúla, agus ar bhaill den Oireachtas agus tá 

sí ar fáil ón Roinn ar iarratas nó trí íoslódáil ó shuíomh 

gréasáin Iompar 21. 

Suíomh Gréasáin Iompar 21

Cuireann suíomh gréasáin Iompar 21 eolas ar fáil ar an 

gclár infheistíochta foriomlán agus ar mhórthionscadail 

agus tugann sé an t-eolas is déanaí go rialta faoi dhul 

chun cinn. 

I 2007 mheall an suíomh gréasáin líon suntasach 

cuairteoirí (63,015 amas ar fad). Tá sé i gceist 

inrochtaineacht an tsuímh a fheabhsú a thuilleadh i 

2008 agus cur leis an eolas atá ar fáil cheana féin.

Foghrúpa Cumarsáide

Tá an foghrúpa seo de Ghrúpa Monatóireachta Iompar 

21 comhdhéanta d’oifigigh cumarsáide agus gnóthaí 

poiblí de chuid na ngníomhaireachtaí feidhmiúcháin 

éagsúla agus oifigigh ó na Ranna Iompair agus 

Airgeadais. 

Bunaíodh an foghrúpa  chun a bheith cuiditheach 

maidir le straitéis chumarsáide a fhorbairt agus chun 

na straitéisí cumarsáide maidir le Iompar 21 de 

chuid na bpríomhghníomhaireachtaí feidhmiúcháin 

a chomhordú.  Tháinig an grúpa le chéile 13 uair i 

gcaitheamh 2007.  Chomhairligh siad an Roinn maidir 

le gnéithe éagsúla dá straitéis chumarsáide a chur i 

bhfeidhm agus chomhordaigh siad gníomhaíochtaí 

cumarsáide na ngníomhaireachtaí maidir le cláir agus 

tionscadail Iompar 21. 

Tionscnaimh eile

Thug an Roinn sraith léirithe faoi Iompar 21 do 

ghrúpaí, chomhlachtaí agus thoscaireachtaí éagsúla 

le linn 2007. Chomh maith le cainteoirí a chur ar fáil 

le haghaidh roinnt comhdhálacha agus le haghaidh 

seimineáir éagsúla i gcomhair páirtithe leasmhara, 

tugadh léirithe do thoscaireachtaí ó Cheanada, ón 

Ríocht Aontaithe, ón nGearmáin, ón mBulgáir, ón 

mBeilg, ón Eastóin, agus ó Iosrael.  Chuidigh na 

gníomhaireachtaí feidhmiúcháin le roinnt mhaith  

de na léirithe agus cuairteanna, ag tabhairt an t-eolas 

is déanaí ar a gcuid ról agus tionscadal féin agus  

ag éascú cuairteanna suímh ar thionscadail éagsúla  

a bhí ar siúl.

Ionchais le  
haghaidh 2008
Le haghaidh 2008, rinneadh e2,613 milliún ar fad i 

bhfoirm caiteachas caipitiúil ón Státchiste a leithdháileadh 

ar chláir agus tionscadail Iompar 21. Meastar an cion 

tairbhe PPP ón earnáil phríobháideach le haghaidh tógáil 

bóithre bunaithe ar dholaí a bheith cothrom le e450 

milliún. Is í an fhoráil do chaiteachas réamh-mheasta 

iomlán le haghaidh 2008 ná e3,063 milliún. Tá an 

briseadh síos de réir earnálacha mar seo a leanas:

The sectoral breakdown is as follows:

Earnáil Foráil 
Státchiste 
2008 
em

Meastachán 
PPP 
em

Foráil do chaiteachas 
réamh-mheasta iomlán 
em

Bóithre 
Náisiúnta

1,597 365 1,962

Iompar  
Poiblí

986 — 986

Aerfoirt 
Réigiúnacha

30 — 30

Iomlán 2,613 365 2,978

Déanfar an-chuid obair thógála arís i 2008 ar chlár na 

mbóithre móra idiruirbeacha agus ar uasghrádú an 

M50. Cuirfear tús le Dorchla Bhóithre an Atlantaigh a 

thógáil. Tabharfar isteach dolaí saor-ó-bhacainní ar an 

M50. Leanfar leis an obair thógála ar dhá shíneadh 

Luas, uasghrádú iarnróid Chill Dara, Dorchla Iarnróid 

an Iarthair agus líne iarnróid Chorcaí-Mhainistir na 

Corann. Táthar ag súil go gcuirfear tús le hobair 

thógála, faoi réir Ordú Iarnróid infheidhmithe, ar Phas 

1 de líne iarnróid na hUaimhe agus ar an síneadh 

Luas go hIarthar na Cathrach. Déanfar dul chun cinn 

suntasach maidir le Metro Thuaidh nuair a iarrtar 

tairiscintí agus nuair a chuirtear isteach an t-iarratas 

chun Ordú Iarnróid a fháil.

Iompar Poiblí

Is ionann an leithdháileadh ar iompar poiblí i 2008 

agus méadú 54% ar aschur 2007 le haghaidh na 

hearnála, rud a léiríonn an rampáil san obair thógála 

agus san obair ullmhaithe ar thionscadail mhóra. Is é 

seo a leanas an clár atá pleanáilte don bhliain:

Luas

Leanfar leis an obair thógála ar an dá shíneadh Luas - 

Áth an Ghainimh go Gort na Silíní agus na Dugaí,  

ag cur leis an tús sármhaith a rinneadh i 2007.  

Cuirfear tús le hobair thógála ar shíneadh Iarthar  

na Cathrach, faoi réir Ordú Iarnróid infheidhmithe.

Táthar ag súil go roghnófar an t-ailíniú is fearr le 

haghaidh an Líne Luas ó Leamhcán go lár na cathrach 

nuair a bheidh an próiseas comhairliúcháin phoiblí 

tugtha chun críche.

Beidh clár shíneadh na dtramanna ar líne Thamhlachta 

curtha i gcrích faoi lár na bliana, rud a thabharfaidh 

40% de thoilleadh breise le haghaidh paisinéirí. Táthar 

ag súil go ndéanfar an chéad cheann de ocht dtram 

atá ordaithe le haghaidh línte Thamhlachta agus  

Áth an Gainimh a sheachadadh faoi dheireadh 2008. 

Leanfar le hobair ullmhaithe ar na tionscadail Luas eile.

Metro

Iarrfar ar comheagrais réamhcháilithe PPP tairiscintí a 

dhéanamh le haghaidh an tionscadail Metro Thuaidh go 

luath sa bhliain. Cuirfear iarratas chun Ordú Iarnróid a fháil 

faoi bhráid an Bhoird Pleanála maidir leis an tionscadal.

Leanfar le hobair ullmhaithe ar Metro Thiar.

Iarnród

Déanfaidh Iarnród Éireann dhá thionscadal a thabhairt 

chun críche i gcaitheamh na bliana, leanúint le hobair ar 

cheithre thionscadal ar cuireadh tús leo roimh an mbliain 

seo, obair thógála a thosú ar dhá cheann eile agus 

leanúint leis an ullmhúchán le haghaidh roinnt eile.

•   �Leanfar leis na cairr iarnróid idirchathrach nua 
a thabhairt isteach i gcaitheamh 2008 nuair a 
dhéanfar formhór na 183 carr iarnróid idirchathrach 
nua a ordaíodh níos luaithe a sheachadadh agus a 
chur i mbun seirbhíse.

•   �Déanfar Ionad Cothaithe na dTraenacha i bPort 
Laoise a thabhairt chun críche go luath sa bhliain

•   �Táthar ag súil go gcríochnófar an obair thógála ar 
Phas 1 de Dhorchla Iarnróid an Iarthair (Inis Ennis 
go Baile Átha an Rí), agus go mbeidh seirbhísí ag 
tosú go luath i 2009. 

•   �Leanfar leis an obair ar Thionscadal Iarnróid  
Chill Dara ar feadh na bliana.

•   �Leanfar leis an dara Clár um Shábháilteacht Iarnróid 
a chur i bhfeidhm; 2008 an bliain dheireanach den 
dara clár cúig bliana.

•   �Cuirfear tús le hobair thógála, faoi réir Ordú Iarnróid 
infheidhmithe, ar Phas 1 de Líne Iarnróid na hUaimhe, 
agus chuige sin déanfar 7.5 ciliméadar de líne iarnróid 
a athoscailt idir Cluain Saileach agus Pace.

•   �Cuirfear tús le hobair thógála ar an mbealach  
ó Chorcaigh go Mainistir na Corann sa chéad  
ráithe de 2008.

•   �Cuirfear tús le hobair ar Thionscadal 
Athchomharthaíocht Iarnróid Lár Chathair Bhaile 
Átha Cliath ar athraíodh a scóip d’fhonn baint na 
gcrosairí comhréidhe agus athchomharthaíocht líne 
Mhaigh Nuad a chur san áireamh.

•   �Leanfar le hobair ullmhaithe ar thionscadal an 
Idirnaisc  agus ar na hoibreacha leictrithe a 
bhaineann leis agus ar Phas 2 de thionscadal 
Iarnróid na hUaimhe.

Bus

I 2008, cuirfidh Bus Eireann an chuid eile dá 160 

feithicil nua breise agus athsholáthair i mbun seirbhíse.  

Ceannóidh sé 75 bus athsholáthair sa bhreis fosta 

agus tá sé ag súil seilbh a ghlacadh ar an gcéad 

cheann díobh i gcaitheamh na bliana.

Glacfaidh Bus Átha Cliath seilbh ar an 30 bus 

athsholáthair atá fágtha as an 100 bus a ceannaíodh le 

hairgead Iompar 21 in Eanáir 2008. Cuirfear iad seo i 

mbun seirbhíse ag tús na bliana.  Rachaidh an 27 bus 

atá fágtha, as an 100 a seachadadh cheana féin,  

i mbun seirbhíse go luath sa bhliain fosta. 

Leanfaidh clár na Mórlánaí Bus ar feadh 2008 agus  

é mar sprioc leis ná an obair ar 14 MLBanna agus 

lánaí bus i Mórcheantar Bhaile Átha Cliath a bheith 

tugtha chun críche nó curtha ar aghaidh faoi dheireadh 

na bliana.

Bóithre Náisiúnta

Beidh an infheistíocht i gclár na mbóithre náisiúnta 

go hard i gcónaí i 2008 agus beidh béim leanúnach 

ar na ceithre mórbhealaí idiruirbeacha (MIUanna) atá 

fágtha a bheith tugtha chun críche faoi 2010.  Déanfar 

na conarthaí go léir nár bronnadh fós a bhronnadh i 

rith na bliana maidir le críochnú na MIUanna. Déanfar 

Pasanna 1 agus 3 d’uasghrádú an M50 a thabhairt 

chun críche, agus tabharfar isteach dolaí saor-ó-

bhacainní ar an M50 i mbliana freisin. Cuirfear tús le 

dhá thionscadal ar an N18 – An Gort go Croisín agus 

Órán Mór go dtí An Gort – i rith na bliana, de bharr 

maoiniú luasaithe le haghaidh Dhorchla Bhóithre  

an Atlantaigh a bheith curtha ar fáil sa Phlean 

Forbartha Náisiúnta.

Tá súil ag an ÚBN tús a chur le hobair thógála ar na 

tionscadail seo a leanas i 2008:

Bealach Tionscadal

N7 Baile an Chaisleáin go hAonach 
Urmhumhan

N7 Newlands Cross

N9 Cill Cuillinn go Ceatharlach

N9 Ceatharlach go Cnoc an Tóchair

N18 An Gort go Croisín

N18 Órán Mór go dtí An Gort

N25 Seachród Thulach Mhór

Táthar ag súil go dtabharfar na tionscadail seo a 

leanas chun críche i 2008:

Bealach Tionscadal

N6 Cill Bheagáin go Baile Átha Luain

N8 Caiseal Mumhan go Baile 
Mhistéala

N9 Seachród Cheatharlach

N11 Cill Pheadair go Gabhal Dheilgne

M50 Uasghrádú Pas 1

M50 Uasghrádú Pas 3

N51 Bóthar Faoisimh Inmheánach na 
hUaimhe Pas 2



Leanfar le hobair ar na tionscadail seo a leanas ar 

feadh 2008:

Bealach Tionscadal

M3 Cluain Aodha go dtí an Taobh ó 
Thuaidh de Cheanannas

N6 Gaillimh go Béal Átha na Sluaighe

N6 Baile Átha Luain go Béal Átha na 
Sluaighe

N7 Tollán Luimnigh

N7 Aonach Urmhumhan go Luimneach

N7 Port Laoise go dtí Baile an Chaisleáin

N8 Port Laoise go dtí An Chúlchoill

N8 An Chúlchoill go Caiseal Mumhan

N8 Mainistir Fhear Maí go Baile Mhistéala 

N9 Port Láirge go Cnoc an Tóchair

N25 Seachród Chathair Phort Láirge

N4/M50 Gabhal Léim an Bhradáin/M50

M50 Uasghrádú Pas 2

Aerfoirt Réigiúnacha

Táthar ag súil go leanfaidh na sé aerfort réigiúnacha go 

léir ar aghaidh go tréan lena gcuid clár infheistíochta 

i 2008. Tá sé i gceist ag Gaillimh, Cnoc Mhuire agus 

Port Láirge, go háirithe, dul chun cinn suntasach a 

dhéanamh ar oibreacha sibhialta i rith na bliana.  

Déanann Iompar 21 foráil ar leith maidir le deontas 

i gcabhair le haghaidh tionscadal sábháilteachta 

rúidbhealaigh ag Aerfort Chathair Dhoire, ar 

chomhaontaigh an Rialtas, i 2005, é a mhaoiniú i 

gcomhar le Rialtas na Ríochta Aontaithe. Tá sé i gceist 

leis an tionscadal seo toilleadh oibriúcháin sábháilte an 

rúidbhealaigh atá ann cheana a mhéadú trí bhacainní 

ar chonair na heitilte ag foirceann amháin a bhaint agus 

córas comharthaíochta a chur ar fáil don líne iarnróid 

ag an bhfoirceann eile. Tá soláthar déanta freisin chun 

costais thar sprioc a bhaineann le tionscadal a comh-

mhaoiníodh níos luaithe ag an aerfort a ghlanadh.

Go luath i 2007 comhaontaigh an dá Rialtas a gcion 

tairbhe a mhéadú go €10.87 milliún chun boilsciú 

costas maoine a chlúdach san idirlinn. Ina dhiaidh  

sin críochnaíodh an nós imeachta maidir le dílseachán 

(ceannach éigeantach) atá riachtanach chun seilbh  

a fháil ar mhaoin le haghaidh treascartha.  

Ní rabhthas ábalta fós ámh aon deontas a íoc 

toisc nach ndearnadh réamhchoinníoll a ghearr an 

dá Rialtas a chomhlíonadh go hiomlán. Seo é an 

riachtanas go léireodh Comhairle Chathrach Dhoire, 

úinéir an aerfoirt, tiomantas inchreidte do shocruithe 

nua maidir le rialachas le haghaidh an aerfoirt, 

socruithe a thabharfadh ráthaíocht nach leanfaidh an 

t-aerfort de bheith ag brath ar mhaoiniú poiblí ar son a 

chuid riachtanais infheistíochta sa todhchaí. Tuigimid  

go bhfuil údaráis Thuaisceart Éireann tar éis glacadh 

le thograí na Comhairle anois ina thaobh seo agus go 

bhfuil siad ag lorg comhaontaithe ó lucht na hÉireann 

ionas go mbeifear ábalta airgead a tharraing anuas sa 

chéad ráithe de 2008.




